
 
UPA 19/ 125/198 

10.04.2019 

Mimi Karlsen 

 

 

Kræftimik nappaateqarnerup paasineqarnerata kingorna ullut 28-t 

qaangiutsinnagit kræfteqartut katsorsarneqarnissamut tamarmik pi-

lersaarusiuunneqartarnissaat qanoq qulakkeerneqarsinnaanersoq kin-

gusinnerpaamik ulloq 1. november 2019-mi qulaajaqqullugu Naalak-

kersuisut peqquneqarnissaannik Inatsisartut aalajangiiffigisassaattut 

siunnersuut. Tamatumani nunatsinni kræfteqarlutik toqusartut ikilisin-

neqarnissaannik anguniagaqarnerup anguneqarnissaa siunertarineqar-

luni.  

 (Inatsisartuni Ilaasortat, Stine Egede aamma Sofia Geisler Inuit Ataqatigiit)   

Nappaassuarmik Kræftimik eqqugaasimalluni paasineqarnermiit sivis-

unerpaamik ullut 30-vit qaangiutsinnagit katsorsarneqarnerup aallar-

tereersimasarnissaanik qularnaarussisoqartalernissaa qanoq iliorluni 

piviusunngortinneqarsinnaanersoq pillugu misissueqqissaarinermik 

ukioq 2019 naatsinnagu Naalakkersuisut saqqummiusseqqullugit 

peqquneqarnissaannik Inatsisartut aalajangiiffigisassaattut siun-

nersuut.  

 (Inatsisartunut ilaasortaq Jess Svane, Siumut)   

 

Kræftemik napparsimalersimalluni tusarlerneqarneq imaannaanngitsorsuuvoq. 

Assigiinnangajappaa oqarfigitikkaanni: toqulerputit! Tassami eqqarsaatit amer-

lasoorpassuit taama takkussuuttarput. Taamaammat pisariaqarpoq kræftemik 

napparsimalersimalluni nakorsamit kalerritikkaanni ulloq taanna aamma tusas-

sallugu una: kræfteqalersimavutit, ullulli 28-ngortinnagit tusarlissavatsigit 

qanoq ajorunnaartinniarlutit nakorsassaneritsigit.  

Tassa inuunermik isumallualersitseqqinneq. 

Inuit Ataqatigiit siunnersuuteqartut Stina Egede aamma Sofia Geisler aammalu 

Jess Svane qutsavigiumavaat siunersuummik pingaaruteqangaartumut siunn-

nersuuteqarmata. Kræfteqalernermimi tusarusutaq pingaarnerpaaq tassaavoq, 

qanoq qaqugulu nakorsarneqassaanga? Tassalu taanna ullut 28-it imal ullut 

30-it qaangiutsinnagit tusarsinnaanissaanut qanoq qulakkeerniarneqarsinnaan-

ersoq  naalakkersuisut suliaqaqaqquneqarmata. 

Kræfteqalersimasugut danskisoorsinnaasugullu assut iluaqutigalugu misis-

sortarparput Danmarkimi Kræftens bekæmpelsep quppersagaa. Taanna paasis-

sutissarpassuarnik peqarpoq. Tssanissaaq paasivara Danmarkimi malittarisas-

siortoqarsimasoq kræfteqalersimasut qanoq sukkatigisumik suliaritittarnissaat 

pilersaarusiorneqartarnissaanik. Imatulu ipput: 

Katsorsartinnissamut utaqqinissat 

 Sap ak 2 misissoqqaarneqarnissamut 

 Sap ak 2 pilatsinnissamut 

 Sap ak 2 nakorsarneqalernissamut 

 Sap ak 2 qinngortartinnissamut 

 Sap ak 2 kingunerisamik nakorsartinnissamut 

Tassa napparsimasup nalussanngilaa uku piffissarititaasup iluani suneqartassa-

nerluni. 

 

Uagut nunatsinni taama suli periarfissamik takorlooruminartigisumik 

peqannginnatta napparsimalernermik tusarlerneqarnerput sakkortunaartarpar-

put. 

 

Inuit Ataqatigiit siunnersuuteqartut isumaqatigivagut, nakorsiarnermi kræf-

teqarlunilu kalerrinneqarnermi ullu 28- imal 30 qaangiutsinnagit kalerrin-

neqartariaqarpugut qanoq ajorunnaarnissamut katsorsarneqarnissaq innersoq. 

 

Ilaatigulli kræfteqartup Rigshospitalimi qaqugu suliarineqarnissaa sivitsorsaata-

assappat naalakkersuisut misissuillaquagut allani suliaritissinnaanerup qanoq 

periarfissaqarneranik. Tassami napparsimavissuarni allani periarfissat pitsaa-

nerusnersut tusarusunnarpoq, aammalu sooq taakku atorneqannginnersoq 

tusarusunnarluni. 

Inuit Ataqatigiinniit siunnersuutit uku peqqissutsimut ataatsimiitsitaliamut suli-

arineqarnissai kissaatigalugit akueralugit ingerlateqqippagut. 

 


